
ANUGERAH THE BEST SPIRIT CULTURAL GROUP MILIK UUM

UUM ONLINE: Karnival Varsiti IMT-GT 2018 anjuran Universiti Teknologi Mara Malaysia
(UITM) berlabuh tirai dengan jayanya malam tadi.



Karnival yang berlangsung dari 20 - 26 Julai di UiTM Arau, Perlis menyaksikan UUM telah
berjaya mengungguli anugerah The Best Spirit Cultural Group melalui persembahan tarian
Embun Sok Sek.

Anugerah ini diberi kepada persembahan terbaik dengan mengambil kira semua aspek
termasuk komitmen dalam kumpulan, latihan dan kombinasi antara universiti dalam mewakili
negara yang terlibat.

Pengarah Pusat Budaya dan Seni (PBS), Huzaidy Hussain berkata kejayaan ini
membuktikan bahawa mahasiswa UUM boleh bekerja dalam satu kumpulan dan sikap
demikian harus diteruskan.

‘Adalah menjadi tanggungjawab PBS dalam menyemai dan mendidik para mahasiswa
supaya mempunyai semangat berpasukan yang tinggi selain dapat meningkatkan lagi
kerjasama antara negara dalam rumpunan ASEAN serta meningkatkan apresiasi seni.”

"Selain itu kejayaan ini juga adalah hasil sokongan yang padu daripada semua pihak
terutama Timbalan Naib Canselor (Hal Ehwal Pelajar dan Alumni), Prof. Dr. Abdul Malek
Abdul Karim dan Pengarah Jabatan Hal Ehwal Pelajar, Dr. Mohd Dino Khairri Shariffuddin
yang sentiasa membantu kegiatan kebudayaan di UUM," ujarnya.

Tambah beliau, kejayaan kumpulan kebudayaan UUM yang diwakili oleh 16 orang ini turut
menjadi pemangkin untuk terus maju kehadapan di samping mengharumkan nama UUM di
persada antarabangsa.

Sementara itu Koreografer PBS, Jamil Mat berkata kerjasama yang wujud dalam
persembahan ini merupakan nilai dalam mengharmonikan hubungan sesama pelajar dari
dalam dan luar negara.

“Setiap universiti  menunjukkan komitmen vyang tinggi dan seterusnya menjadi
kesinambungan yang menarik,” katanya.

